
Shri Tyagesha-Maharathotsava-Varnanapara-Shloka-Pancharatnam

ಶ್ರೀತ್ಯಾಗೇಶ-ಮಹಾರಥೋತ್ಸವ-ವರ್ಣನಪರ-ಶ್ಲೋಕ-
ಪಂಚರತ್ನಂ

ದೂರೇತ್ಯಾ ಅಪಿ ಕೂಪಖಾನಕ-ನಯಾದ್-ಧೂಮಾನಸೋ ರೋಹಣೇ
ಸೋಢ್ವಾ ದೋಷಮನೇನ ಶೀಘ್ರಮುಪಸಂಪ್ರಾಪ್ಯ ಸ್ಥಲಂ ಪಾವನಂ .

ನಾದರ್ಶನ್ನಿಹಯೇ ರಥೋತ್ಸವಮುಮಾನಾಥಸ್ಯ ಲಕ್ಷ್ಮೀಪುರೇ
ಚಕ್ಷುಷ್ಮತ್ಸು ಜನಾ ನ ಕಾರ್ಯಗಣನಾಸ್ತೇ ತತ್ಫಲಾಲಾಭತಃ ..೧..

ಪುರಾ ಚಾಪೋ ಭೂತ್ವಾ ಪುರಹರ-ಕರಾಬ್ಜೋದರಮಗಾಂ
ಭುಜಂಗೇಂದ್ರಾಕೃಷ್ಟಃ ಕುಟಿಲ ಇತಿ ಮೇಽಥಾಪಿ ಗುಣಿನಃ .
ಪ್ರಥಾಽಽಸೀದಾತಸ್ತಚ್ಚರಣ-ನಲಿನಂ ನ್ಯಸ್ಯ ಹೃದಯೇ
ಶ್ರುತೋ ಧನ್ಯಃ ಸ್ಯಾಮಿತ್ಯಜನಿ ಕನಕಾದ್ರಿಃ ಶಿವರಥಃ ..೨..

ಭೂಮಾನಂದ-ತನೋರ್ಮಹೇಶ ಭವತೋ ಧಾಮಾತ್ಮಕತ್ವಾದಿವ
ಶ್ರೀಮಾನೇಷ ರಥಃ ಸ್ವಯಂ ಭವತಿ ತೇ ಪ್ರೇಮಾಸ್ಪದಂ ಪ್ರಾಣಿನಾಂ .

ಭೌಮಾನಾಮವಿಶೇಷತೋ ರುಚಿಭಿದಾಂ ಸಾಮಾನ್ಯತಸ್ತನ್ವತಾಂ
ಸಾಮಾಥರ್ವಣ-ಋಗ್ಯಜುರ್ಮಯಹಯಃ ಸೋಮಾಗುಹೇಶ ಪ್ರಭೋ ..೩..

ಅಧ್ಯಾಸ-ಸಿದ್ಧ-ಯದಭೇದವಶೇನ ದೇಹಂ
ಅತ್ಯಂತ-ಹೇಯಮಿದಮಪ್ಯಧಿಕ-ಪ್ರಿಯಂ ನಃ .
ವಸ್ತುಸ್ವಭಾವ-ರುಚಿರಂಯದಿ ತೇನ ಕಿಂಚಿದ್-

ಅಧ್ಯಾಸಿತಂ ತದಿಹ ಕಸ್ಯ ನ ಹಿ ಪ್ರಿಯಂ ಸ್ಯಾತ್ ..೪..

ಆಕರ್ಷೋದ್ಯೋಗ-ಮಾತ್ರೇಽಪ್ಯತಿವಿರಲ-ನೃಣಾಂ ದ್ರಾವಯತ್ಯಾಶುಗಸ್ತಾನ್
ಭೂಯೋಭಿರ್ಭೂರಿಯತ್ನೈರ್ಭುವಿ ಮನುಜಗಣೈಃ ಕಂಪ್ಯತೇ ನೋ ಕಥಂಚಿತ್ .

ತ್ಯಾಗೇಶ ತ್ವದ್-ರಥೋಽಯಂ ಪ್ರಥಯತಿ ಚ ತತಃ ಪಾರತಂತ್ರ್ಯಂ ಪರೇಷಾಂ
ಸ್ವಾತಂತ್ರ್ಯಂ ಚ ಸ್ವತಸ್ತೇ ಶ್ರುತಿಶತ-ವಿದಿತಂ ಲೌಕಿಕಾನಾಂ ಗರೀಯಾನ್ ..೫..

ಇತಿ ತ್ಯಾಗರಾಜಮಖಿ ವಿರಚಿತಂ ಶ್ರೀತ್ಯಾಗೇಶ-ಮಹಾರಥೋತ್ಸವ-ವರ್ಣನಪರ-

ಶ್ಲೋಕ-ಪಂಚರತ್ನಂ ಸಂಪೂರ್ಣಂ .

